
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2009 թվականի նոյեմբերի 26-ի “Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող բնակարանային շինարարության ծրագրերի շրջանակներում կառուցված բնակելի տների (բնակարանների) հատկացման հարցերով հանձնաժողովի կանոնակարգը հաստատելու, Հայաստանի Հանրապետության կառավարության 1999 թվականի հունիսի 10-ի N432 և 2008 թվականի նոյեմբերի 13-ի N 1337-Ն որոշումներում լրացումներ ու փոփոխություններ կատարելու  մասին” N 1402-Ն որոշման մեջ կատարել հետևյալ լրացումները.

1) 2-րդ կետը լրացնել նոր 2.1 ենթակետով հետևյալ բովանդակությամբ`

“2.1) անավարտ շինարարության բազմաբնակարան շենքերի (բնակելի տների)   շինարարական աշխատանքների ավարտման դեպքում` ըստ սենյակների թվի բնակարանային պահանջարկի հիման վրա դրանց վերանախագծման (վերահատակագծման) անհրաժեշտություն առաջանալու պարագայում`  սույն կետի 1-ին և 2-րդ ենթակետերով սահմանված չափերը կարող են փոփոխվել` ընդունելով շինության գոյություն ունեցող կրող պատերի և այլ կոնստրուկտիվ տարրերի թելադրանքով ձևավորված բնակարանների ընդհանուր մակերեսների չափը:”:
2) 2-րդ կետը լրացնել նոր 5.1 և 5.2 ենթակետերով հետևյալ բովանդակությամբ `

“5.1) կառուցված բազմաբնակարան շենքերից բնակարան ստացած  ընտանիքների կողմից մեկից ավելի ոչ հիմնական շինություններ զբաղեցնելու դեպքում կարող է բնակությունից չազատվել և չքանդվել դրանցից միայն մեկը, եթե բնակարան ստացած ընտանիքի անդամների թիվը կազմում է`

ա. 1-սենյականոց բնակարան ստանալու դեպքում 5 և ավելի անձ. 

բ. 2-սենյականոց բնակարան ստանալու դեպքում` 7 և ավելի անձ.

գ. 3-սենյականոց բնակարան ստանալու դեպքում` 8 և ավելի անձ.
5.2) կառուցված բազմաբնակարան շենքերից բնակարան ստացած, սույն որոշման 2-րդ կետի 5.1 ենթակետում նշված ընտանիքների կողմից զբաղեցրած ոչ հիմնական շինություններից բնակությունից չազատվող և քանդման ոչ ենթակա շինության ընտրությունը կատարվում է ընտանիքի չափահաս անդամների կողմից համապատասխան մարզպետին ներկայացված դիմումի համաձայն` ելնելով քաղաքաշինական նպատակահարմարությունից, հաշվի առնելով զբաղեցրած ոչ հիմնական շինությունների տեխնիկական վիճակը.”:

3) 4-րդ կետից հետո լրացնել հետևալ բովանդակությամբ նոր 4.1 կետ`
“4.1 Հայաստանի Հանրապետության Շիրակի և Լոռու մարզպետներին`  

1) սույն որոշման 2-րդ կետի 5.1 ենթակետում նշված` բնակարան ստացած ընտանիքների կողմից զբաղեցրած ոչ հիմնական շինություններից բնակությունից չազատվող և քանդման ոչ ենթակա շինությունների ընտրության նպատակով ուսումնասիրություններ կատարելու համար ստեղծել աշխատանքային խումբ` համապատասխան մարզպետարանի, Հայաստանի Հանրապետության քաղաքաշինական պետական տեսչության տարածքային ստորաբաժանման և տեղական ինքնակառավարման մարմինների ներկայացուցիչների ներգրավմամբ.  

2) բնակարան ստացած ընտանիքների դիմումները ստանալուց հետո աշխատանքային խմբի կողմից 5-օրյա ժամկետում կատարված ուսումնասիրությունների հիման վրա կազմված ոչ հիմնական շինությունը բնակությունից ազատելու կամ չազատելու վերաբերյալ հիմնավորված եզրակացությունները ներկայացնել Հայաստանի Հանրապետության քաղաքաշինության նախարարություն և համապատասխան համայնքի ղեկավարին` միաժամանակ տեղեկացնելով բնակարան ստացած ընտանիքին: 

   2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀՀ քաղաքաշինության նախարար
Վարդան Վարդանյան
ՀԻՄՆԱՎՈՐՈՒՄ

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՆՈՅԵՄԲԵՐԻ 26-Ի  N 1402-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	Իրավական ակտի հիմնավորումը

	1.
	Անհրաժեշտությունը

	
	     “Հայաստանի Հանրապետության կառավարության 2009 թվականի նոյեմբերի 26-ի N1402-Ն որոշման մեջ լրացումներ կատարելու մասին” Հայաստանի Հանրապետության կառավարության որոշման ընդունումը պայմանավորված է աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող բնակարանային ապահովման ծրագրի ընթացքում առաջացած խնդիրների կարգավորման անհրաժեշտությամբ:

	2.
	Ընթացիկ իրավիճակը և խնդիրները

	
	 ՀՀ կառավարության 2009  թվականի նոյեմբերի 26-ի N 1402-Ն որոշման 1-ին կետի 1-ին և 2-րդ ենթակետերով սահմանվել են աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովման խնդիրների լուծման նպատակով պետական աջակցությամբ իրականացվող բնակարանային շինարարության ծրագրերի (այսուհետ` ծրագիր) շրջանակներում կառուցվող բազմաբնակարան շենքերի (բնակարանների)  ընդհանուր մակերեսների  չափերը` ըստ սենյակների թվի:
  Բացի այդ, նույն կետի 6-րդ ենթակետով սահմանվել է, որ ծրագրի շրջանակներում կառուցված բազմաբնակարան շենքերի բնակարանների հատկացումից հետո մեկամսյա ժամկետում` բնակարան ստացող քաղաքացիների և նրանց ընտանիքների անդամների կողմից բնակությունից ազատված ոչ հիմնական շինությունները ենթակա են քանդման: Սակայն, ծրագրի իրականացման ժամանակ ծագել են հետևյալ խնդիրները.

  1) անավարտ շինարարության բազմաբնակարան շենքերի բնակարանները (բնակելի տները) ըստ սենյակների թվի բնակարանային պահանջարկի համապատասխանացնելու նպատակով անհրաժեշտություն է առաջացել դրանց վերանախագծման (վերահատակագծման): Արդյունքում, անավարտ շինությունների կրող պատերի և այլ կոնստրուկտիվ տարրերից ելնելով ձևավորվել են բնակարանների (բնակելի տների) ընդհանուր մակերեսներ, որոնք չեն համապատասխանում ՀՀ կառավարության 2009 թվականի նոյեմբերի 26-ի N 1402-Ն որոշման 1-ին կետի 1-ին և 2-րդ ենթակետերով սահմանված չափերին: 

  2) ծրագրի շրջանակներում Գյումրի քաղաքի <<Մուշ-2>> թաղամասում 2010 թվականին կառուցված բազմաբնակարան շենքերից  բնակարան ստացող ընտանիքների ցուցակում ընդգրկված են 134 բազմանդամ ընտանիքներ, որոնց կողմից զբաղեցրած ոչ հիմնական շինությունների (տնակների) թիվը կազմում է 191: Ներկայումս նշված 134 ընտանիքներից 38 ընտանիքների կողմից զբաղեցրած 47 տնակները քանդվել և տարածքներն ազատվել են: Տնակները քանդած ընտանիքների ընդհանուր թվից 31-ը զբաղեցրած են եղել 1-ական, իսկ 7-ը` 1-ից ավելի տնակներ կամ համապատասխանաբար 81.6% և 18.4%: 

Արդյունքում, դեռևս քանդված չեն մնացած 96 բազմանդամ ընտանիքների կողմից զբաղեցրած 144 տնակները: Ընդ որում, 55 ընտանիքներ զբաղեցնում են 1-ական, իսկ 41-

ը`  1-ից ավելի տնակներ (89 տնակ): Առկա են բազմանդամ ընտանիքների կողմից 1-ից ավելի տնակ զբաղեցնելու պարագայում գոնե 1 տնակը բնակությունից չազատելու մասին 

բազմաթիվ դիմումներ:

Հարկ է նշել, որ նմանատիպ խնդիր արդիական է նաև ՀՀ Լոռու մարզի Սպիտակ քաղաքում:

	3.
	Կարգավորման նպատակը և բնույթը
     Որոշման նախագծով առաջարկվում է`

1) ծրագրի շրջանակներում անավարտ շինարարության բազմաբնակարան շենքերի (բնակելի տների) շինարարական աշխատանքների ավարտման դեպքում` ըստ սենյակների թվի բնակարանային պահանջարկի հիման վրա դրանց վերանախագծման (վերահատակագծման) անհրաժեշտություն առաջանալու պարագայում`  բնակարանների (բնակելի տների) ընդհանուր մակերեսները ընդունել շինության գոյություն ունեցող կրող պատերի և այլ կոնստրուկտիվ տարրերի թելադրանքով ձևավորված բնակարանների ընդհանուր մակերեսների չափը.

2)  բնակարան ստացած քաղաքացիների և նրանց ընտանիքների անդամների կողմից զբաղեցրած տնակների քանդման պարտադիր պայմանն ապահովելու նպատակով, ինչպես նաև ընտանիքի անդամների թվից ելնելով հատկացված բնակարանում    համատեղ բնակվելու անհնարինության պարագայում 1-ից ավելի տնակ զբաղեցնող բազմանդամ ընտանիքներին թույլատրել բնակությունից չազատել տնակներից միայն մեկը: Ընդ որում, ելնելով քաղաքաշինական նկատառումներից, ինչպես նաև տնակի տեխնիկական վիճակից` զբաղեցրած տնակներից չքանդվող տնակի ընտրության յուրաքանչյուր դեպք ուսումնասիրել համապատասխան մարզպետների կողմից ստեղծված աշխատանքային խմբերի միջոցով:

	4.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության քաղաքաշինության նախարարության կողմից:

	5.
	Ակնկալվող արդյունքը

	 
	Որոշման ընդունմամբ ակնկալվում է կարգավորել`

       1) ծրագրի շրջանակներում անավարտ շինարարության բազմաբնակարան շենքերի (բնակելի տների) շինարարական աշխատանքների ավարտման դեպքում` ըստ սենյակների թվի բնակարանային պահանջարկի հիման վրա դրանց վերանախագծման (վերահատակագծման) անհրաժեշտություն առաջանալու պարագայում`  բնակարանների (բնակելի տների) ընդհանուր մակերեսների չափի սահմանման հետ կապված հարցերը:
      2) ընտանիքի անդամների թվից ելնելով ծրագրի շրջանակներում հատկացված բնակարանում համատեղ բնակվելու անհնարինության պարագայում 1-ից ավելի տնակ զբաղեցնող բազմանդամ ընտանիքների կողմից զբաղեցրած տնակների քանդման  հետ կապված հարցերը: 

        Որոշման նախագծով առաջարկվող մոտեցման կիրառմամբ բազմանդամ ընտանիքների կողմից զբաղեցրած, քանդման ենթակա տնակների թիվը կկազմի 93, որոնցից 53-ը` 1-ական տնակ զբաղեցնող և 40-ը` 1-ից ավելի տնակ զբաղեցնող ընտանիքների կողմից:




Տ Ե Ղ Ե Կ Ա Ն Ք

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՆՈՅԵՄԲԵՐԻ 26-Ի  N 1402-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

“Հայաստանի Հանրապետության կառավարության 2009 թվականի նոյեմբերի 26-ի N 1402-Ն որոշման մեջ լրացումներ կատարելու մասին” Հայաստանի Հանրապետության կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն առաջանում:  
Տ Ե Ղ Ե Կ Ա Ն Ք

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՆՈՅԵՄԲԵՐԻ 26-Ի N 1402-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 
	1
	    Այլ իրավական ակտերում փոփոխությունների և/կամ լրացումների անհրաժեշտությունը

	
	      “Հայաստանի Հանրապետության կառավարության 2009 թվականի նոյեմբերի 26-ի N 1402-Ն որոշման մեջ լրացումներ կատարելու մասին” Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել


Տ Ե Ղ Ե Կ Ա Ն Ք

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՆՈՅԵՄԲԵՐԻ 26-Ի  N 1402-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1
	հասարակությանը նախագծի վերաբերյալ իրազեկումը

	
	“Հայաստանի Հանրապետության կառավարության 2009 թվականի նոյեմբերի 26-ի N 1402-Ն որոշման մեջ լրացումներ կատարելու մասին” Հայաստանի Հանրապետության կառավարության որոշման նախագիծը տեղադրվել է ՀՀ քաղաքաշինության նախարարության www.mud.am ինտերնետային կայքում` 2010 թվականի դեկտեմբերի 28-ին:


